
KUVENDI

P R O J E K T L I G J

Nr._______, datë _________

PËR DISA SHTESA DHE NDRYSHIME NË LIGJIN NR. Nr. 75/2019, “PËR RININË”, 

Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, 

KUVENDI
I REPUBLIKËS SË SHQIPËRISË

VENDOSI:



Në ligjin nr. 75/2019 “Për Rininë”, të ndryshuar, bëhen këto shtesa dhe ndryshime:

Neni 1

[bookmark: _Hlk165546123]Në nenin 3, të kreut I, shtohet shkronja “b/1” me këtë përmbajtje: 

“b/1 “Grup joformal rinor”, është grupi i organizuar i të rinjve, që zhvillon veprimtari që nuk synojnë fitimin dhe që nuk është regjistruar si person juridik, në përputhje me legjislacionin në fuqi për organizatat jofitimprurëse.


Neni 2

Kudo në tekstin e ligjit, togfjalëshi “njësitë e vetëqeverisjes vendore” zëvendësohet me fjalën “bashkitë”. 


Neni 3

Në nenin 5, të kreut I, shkronja “d” ndryshon si më poshtë:

“d) monitoron zbatimin e standardeve të funksionimit dhe dhënies së shërbimeve në qendrat rinore; 

Neni 4
Në nenin 8, të kreut I bëhen këto shtesa:

1. Në shkronjën “f”  të pikës 2, pas togfjalëshit “organizatat rinore....” shtohet togfjalëshi “grupet joformale rinore”.
2. 

Neni 5

Në nenin 9 të kreut I, bëhen këto shtesa dhe ndryshime:

1. Në shkronjën “a”  të pikës 1, fjalët “i paraqet ministrit përgjegjës për rininë....” ndryshohen me fjalët “konsulton me ministrin përgjegjës për rininë”.
2. Pika 2 ndryshohet me këtë përmbajtje:

“2. Këshilli Kombëtar i Rinisë ka në përbërje 18 anëtarë, ku të paktën dy të tretat e anëtarëve përfaqësojnë të rinjtë. Në përcaktimin e përbërjes së këshillit, duhet synuar një përfaqësim i drejtë dhe gjithëpërfshirës i grupmoshës rinore dhe pjesëmarrjes së të rinjve nga grupet e margjinalizuara, të rinjve me nevoja të veçanta dhe të rinjve nga diaspora”. 
Këshilli bashkë kryesohet nga ministri përgjegjës për rininë dhe njëri nga anëtarët e tij, që përfaqëson të rinjve. Anëtarët e këshillit emërohen me urdhër të ministrit përgjegjës për rininë. 
3. [bookmark: _GoBack]Pas pikës 2, shtohet pika 2/1 me këtë përmbajtje:
“2/1. Institucioni përgjegjës për rininë mbulon shpenzimet në kuadër të veprimtarisë së Këshilli Kombëtar të Rinisë, sipas parashikimeve të legjislacionit në fuqi”.
4. Në pikën  3, pas fjalëve “procedurat e zgjedhjes....” shtohen fjalët “dhe shpërblimit”.


 Neni 6

Në nenin 10 të kreut I, bëhen këto shtesa dhe ndryshime:

1. Pika 2 ndryshohet me këtë përmbajtje:

“2. Këshilli vendor i rinisë përbëhet nga një numër anëtarësh që llogaritet në një të tretën e numrit në fuqi, të anëtarëve të Këshillit Bashkiak , ku të paktën dy të tretat e anëtarëve përfaqësojnë të rinjtë. Këshilli bashkë kryesohet nga kryetari i bashkisë dhe njëri nga anëtarët e tij, që përfaqëson të rinjtë. Anëtarët e këshillit vendor të rinisë emërohen me urdhër të kryetarit të bashkisë”.
2. Pas pikës 2, shtohet pika 2/1 me këtë përmbajtje:
“2/1. Veprimtaria e Këshilli Kombëtar të Rinisë, financohet:
a) nga bashkia, sipas parashikimeve të legjislacionit në fuqi; 
b) nga institucioni përgjegjës për rininë, sipas parashikimeve të këtij ligji dhe akteve të tij nënligjore”.

3. Në pikën  3, pas fjalëve “procedurat e zgjedhjes....” shtohen fjalët “dhe shpërblimit”.

Neni 7

Në nenin 11, të kreut I, shkronja “c” ndryshon si më poshtë:

“c) të paktën, 70 për qind e anëtarëve, në rastin e organizatave me anëtarësi dhe të bordit të drejtorëve, në rastin e organizatave pa anëtarësi, të jenë të rinj.



Neni 8


Pas nenit 13 të kreut II, shtohet neni 13/1 me këtë përmbajtje:


“Neni 13/1”
Grupet joformale rinore

1. Grupet joformale rinore janë grupe të organizuara të të rinjve, që zhvillojnë veprimtari që nuk synojnë fitimin dhe nuk janë të regjistruar si persona juridik, në përputhje me legjislacionin në fuqi për organizatat jofitimprurëse.

2. Grupet joformale rinore duhet të përmbushin këto kritere:
a) të përbëhen nga të paktën 4 të rinj, me shtetësi shqiptare dhe vendbanim në të njëjtën bashki; 
b) të caktojnë përmes një akti noterial, një koordinator mes anëtarëve të grupit, që të jetë në moshë madhore dhe të përfaqësojë grupin në marrëdhënie me të tretët;
c) të zhvillojnë veprimtari dhe aktivitete që adresojnë çështje dhe probleme social ekonomike në komunitetin e tyre ose në fushën e rinisë;
3.Regjistrimi në bazën e të dhënave për rininë, sipas nenit 18 të këtij ligji, bëhet me kërkesë të koordinatorit të grupit joformal.

4. Grupet joformale rinore mund të përfitojnë financime nga organet e pushtetit qendror, nëpërmjet fondit të dedikuar për rininë, nga bashkitë, si dhe nga burime të tjera të ligjshme.

 
Neni 10


Pas nenit 14 të kreut III, shtohet neni 14/1 me këtë përmbajtje:


“Neni 14/1”
                                                         Punonjësi rinor

1. Punonjës rinor është personi i specializuar profesionalisht për të kryer punën rinore,  në përputhje me parashikimet e legjislacionit në fuqi për arsimin dhe formimin profesional.
2. Punonjësi rinor mbështet dhe udhëzon të rinjtë, në grupe ose individualisht, në fusha të ndryshme dhe me interes për ta, duke mbështetur zhvillimin e tyre personal dhe shoqëror.
3. Punonjësi rinor angazhohet pranë institucioneve publike dhe jo publike që punojnë me të rinjtë, pranë qendrave rinore dhe hapësirave rinore.  
4.  Insitucioni përgjegjës për rininë mbështet ngritjen e programeve profesionale për certifikimin e punonjësve rinorë dhe veprimtarite për specializimin dhe zhvillimin profesional të tyre.


Neni 11

Pas nenit 14/1 të kreut III, shtohet neni 14/2 me këtë përmbajtje:


“Neni 14/2”
Programi Kombëtar i Praktikave të Punës

1. Programi kombëtar i praktikave të punës mbështet të rinjtë e diplomuar me një përvoje kualifikuese profesionale në institucionet e administratës shtetërore dhe institucionet e tjera publike.
2. Të rinjtë pjesëmarrës në program, do të mbështeten gjatë zhvillimit të praktikës përmes mbikqyrjes, trajnimit dhe trajtimit ushqimor dhe pas përfundimit të praktikës, të rinjtë me vlerësimin më të lartë do të punësohen përmes kontratave të përkohëshme të punës.  
3. Programi kombëtar i praktikave të punës realizohet në bazë të thirrjeve vjetore dhe koordinohet nga ministri përgjegjës për rininë. 
4. Këshillit i Ministrave miraton programin kombëtar i praktikave të punës në administratën shtetërore dhe institucionet e tjera publike,  duke përcaktuar rregullat për organizmin e programit dhe mbështetjes së të rinjve praktikantë. 

Neni 12

       Në nenin 15 të kreut IV, bëhen këto shtesa:

1. Në pikën 3, pas fjalëve “organizatave rinore dhe/ose për të rinjtë....” shtohen fjalët “bashkive, grupeve joformale rinore dhe këshillave rinore vendore”.
2. Me qëllim vlerësimin e kërkesave nga organizatat rinore dhe/ose për të rinjtë, bashkitë, grupet joformale rinore dhe këshillat rinore vendore ngrihet komisioni i vlerësimit.  Rregullat për përbërjen e komisionit të vlerësimit, kriteret, procedura e përzgjedhjes dhe
shpërblimit të anëtarëve të tij përcaktohen me vendim të Këshillit të Ministrave.

Neni 13

[bookmark: OLE_LINK10]Në nenin 16 të kreut IV, bëhen këto shtesa dhe ndryshime:

1. Në shkronjën “b”  të pikës 1, pas fjalëve “organizatave rinore dhe për të rinjtë,  ....” shtohen fjalët “grupeve joformale rinore dhe këshillave rinore vendore”.
2. Pas shkronjën “b”  të pikës 1, shtohet shkronja  “b/1”  me këtë përmbajtje:
[bookmark: OLE_LINK7]“b/1. financimin e programit  të talenteve rinore;
3. Në pikën 2, pas fjalëve “procedurat e parashikuara”, fjalët “nga legjislacioni në fuqi”, ndryshohen në “nga ky ligj dhe aktet e tij nënligjore”.


[bookmark: OLE_LINK9]Neni 14

Pas nenit 16 të kreut IV, shtohet neni 16/1 me këtë përmbajtje:


“Neni 16/1”
Programi i talenteve rinore

1. Programi i talenteve rinore mbështet të rinjtë në kultivimin dhe promovimin e talentit të tyre  në fushat e artit, kulturës, edukimit, shkencës, teknologjisë dhe sportit përmes  mbulimit kostove të pjesëmarrjes në kompeticionet dhe veprimtaritë zyrtare ndërkombëtare dhe dhënies së shpërblimit financiar, bazuar në vlerësimin dhe rezultatet e arritura nga të rinjtë në kompeticionet dhe veprimtaritë zyrtare ndërkombëtare. 
2.  Rregullat për ngritjen e programit, kriteret, mënyra e mbështetjes dhe shpërblimit financiar për të rinjtë miratohen me vendim të Këshillit të Ministrave. 

Neni 15

Pas nenit 17 të kreut IV, shtohet neni 17/1 me këtë përmbajtje:

“Neni 17/1”
Qendrat rinore

1.Qendrat Rinore duhet të ngrihen në çdo bashki, me qëllim mbështetjen dhe fuqizimin e të rinjve përmes punës rinore, programeve të edukimit joformal, aktiviteteve të informimit, mentorimit dhe trajnimit  të të rinjve,  dhe organizimit të aktiviteteve dhe veprimtarive rinore. 

2. Qendrat Rinore mbështeten dhe financohen në veprimtarinë e tyre nga bashkia që ka pronësinë ose përgjegjësinë e administrimit mbi qendrën. Punonjësit  e qendrës janë nëpunës të bashkisë dhe zotërojnë certifikimin si punonjës rinor, në përputhje me legjislacionin në fuqi për formimin profesional.
3. Aktivitetet dhe veprimtaria në qendrën rinore, përgatiten dhe zbatohen nga punonjësit rinorë, sipas përcaktimeve të nenit 14/1, të këtij ligji. Qendrat rinore, në në realizimin e qëllimeve dhe objektivave të tyre, bashkëpunojnë me sektorin përgjegjës për rininë në bashki,  institucionin përgjegjës për rininë dhe organizatat dhe komunitetit rinor vendor. 
4. Struktura, roli, funksionet, mënyra e administrimit dhe standardet bazë të cilësisë të qendrave rinore përcaktohen me udhëzim të përbashkët të ministrit përgjegjës për rininë dhe ministrit përgjegjës për çështjet vendore, dhe zbatohen për qendrat rinore në pronësi publike dhe private.  



	Neni 16


Në shkronjën “a” të pikës 2, të nenit 18,  pas fjalëve “në vend dhe në diasporë…” shtohen fjalët “grupet joformale rinore, ...”.


                                                                  Neni 17

                                                             Hyrja në fuqi

      Ky ligj hyn në fuqi 15 ditë pas botimit në Fletoren Zyrtare.


KRYETARI


ELISA SPIROPALI

